
শ্ৰীশ্ৰীশঙ্কৰদেৱ-মাধৱদেৱ চৰিত





অৰা সব নযাই যেবে  কীৰ্ত্তন হোৱয় তেবে

 লোকে তাঠেক নমাতয়॥১৬॥

ছয় মাসতো আৰ  সভাক নযআই তাৰা।

 নপাৱয় গুটিকো প্ৰসাদ।

দিয়ন্তা নুহিকে জানা  শুনা আৰো এক দিনা

 হুয়া আছে যিমতে সম্বাদ॥১৭॥







-বান্ধৱ মাধৱ-






পাছ বেলা প্ৰতিদিনে  শঙ্কৰদেৱৰ থানে

 যান্ত দেৱ মাধৱ আপুনি।

নিদ্ৰায় চেতন পাই গৃহ হন্তে বাহিৰায়

 দেখন্ত চালিত প্ৰতিদিনি॥১৮॥

মাধৱ আছন্ত বসি  শঙ্কৰে পুছন্ত হাসি

 কেতিক্ষণ আসি আছা বুলি।

শুনিয়া মাধৱে উঠি  কথা কন্ত মহাতুষ্টি

 প্ৰণামি পাৱৰ লন্ত ধূলি॥১৯॥

শঙ্কৰদেৱৰ জীউ নামত ৰুক্মিণী তাঙ্ক

 বুলিলন্ত মাতিয়া শঙ্কৰে।

মাধৱ আসিলে আই আমাক জগাইবা যাই

 নকৰিয়া বিলম্ব সত্বৰে॥২০॥

হেন শুনি ৰুক্মিণী  কন্ত গৈয়া প্ৰতিদিনি

 মাধৱ আসিলে ততকালে।

মাধৱ বান্ধৱ আইলা  উঠিয়োক আতা আবে

 আসিয়োক বাজই সকালে॥২১॥

